
Subjekti javne rasprave su: Gradsko vijeće, klubovi 
vi jećnika i  radna t i je la  Gradskog vi jeća , 
Gradonačelnik, službe za upravu i druge službe, 
javne ustanove, javna preduzeća i mjesne zajednice 
Grada Gradačac, udruženja građana, privredni 
subjekti te građani Grada Gradačac.   

3. Nacrt odluke će biti objavljen na zvaničnoj web 
stranici Grada Gradačac ( ).www.gradacac.ba

4. Prijedloge i sugestije u okviru javne rasprave 
potrebno je dostaviti u pisanoj formi na adresu 
Gradske službe za društvene djelatnosti i boračko-
invalidsku zaštitu ili putem e-maila na adresu: 
opc.grad@bih.net.ba.

5. Nakon razmatranja svih eventualnih sugestija i 
prijedloga učesnika javne rasprave na Nacrt odluke, 
prijedlog odluke će biti pripremljen i upućen 
Gradskom vijeću na razmatranje i usvajanje. 

II

       Ovaj zaključak će biti objavljen u „Službenom 
glasniku Grada Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj:01-04-281/20                PREDSJEDAVAJUĆI
Datum:22.07.2021.god.       GRADSKOG  VIJEĆA 
G r a d a č a c                  Mehanović Hajrudin, prof.s.r.

10.

               Na osnovu člana 7. stav 2. Zakona o 
ministarskim, vladinim i drugim imenovanjima FBiH 
(“Službene novine FBIH”, broj: 12/03, 34/03 i 
65/13), člana 38. stav 3., u vezi sa odredbom člana 22. 
stav 1. Zakona o pravobranilaštvu (“Službene novine  
Tuzlanskog kantona”, broj: 4/04,5/08, 2/14 i 4/18), 
člana 6. stav 2. Odluke o osnivanju Općinskog 
pravobranilaštva (“Službeni glasnik Općine 
Gradačac”, broj: 8/04, 2/09, 1/15 i 6/16) i člana 6. stav 
1. tačka 18. Statutarne odluke o organizaciji Grada 
Gradačac u skladu sa Zakonom o Gradu Gradačac 

(“Službeni glasnik Grada Gradačac”, broj 1/19), 
Gradsko vijeće Grada Gradačac, u funkciji 
odgovornog javnog službenika, a na prijedlog 
Gradonačelnika Grada Gradačac, na 7. redovnoj 
sjednici održanoj 22.07.2021. godine, u t v r đ u j e

STANDARDE I KRITERIJE ZA IZBOR I 
OCJENJIVANJE

kandidata prijavljenih po javnom konkursu
za upražnjenu poziciju Gradskog pravobranioca 

Grada Gradačac, za mandatni period          
januar 2022. – januar 2026. godina

Član 1.

        Ovim Standardima i Kriterijima bliže se uređuje  
sastav, način rada i postupanja Komisije za izbor i 
imenovanje gradskog pravobranioca za mandatni 
period januar 2022. – januar 2026. godina u pogledu 
ispunjavanja općih i posebnih uslova prijavljenih 
kandidata  na upražnjenu pozici ju (s tepen 
obrazovanja, znanja, radnog iskustva i stručne 
sposobnosti kandidata), u  postupku provođenja 
javnog konkursa u dijelu razmatranja prijava 
kandidata i sačinjavanja Liste za uži izbor, obavljanja 
razgovora – intervijua, te utvrđivanja prijedloga 
rang-liste kandidata koji su najuspješnije prošli 
otvorenu konkurenciju, radi konačnog imenovanja.

Član 2.

I – a) Komisija za izbor 

        Komisija za izbor gradskog pravobranioca 
sastoji se od pet članova i to predsjednika komisije i 
četiri člana, koji se imenuju iz redova državnih 
službenika - uposlenika gradske uprave Grada 
Gradačac.

Dva člana Komisije imenuju se iz reda državnih 
službenika gradske uprave Grada Gradačac sa 
položenim pravosudnim ispitom. 

Tri člana Komisije imenuju se iz redova državnih 
službenika gradske uprave Grada Gradačac, koji su 
po zanimanju diplomirani pravnici sa radnim 
iskustvom na imovinsko pravnim poslovima i 
upravnim poslovima od najmanje tri godine.
 
Ovlašćuje se Gradonačelnik Grada Gradačac da po 
raspisivanju javnog konkursa za izbor i imenovanje 
gradskog pravobranioca za mandatni period januar 
2022. – januar 2026. godina, u skladu sa ovim 
Standardima i Kriterijima izvrši imenovanje 
Komisije za izbor gradskog pravobranioca.

http://www.gradacac.ba
mailto:opc.grad@bih.net.ba


Član 3.

I – b) Nadležnost Komisije za izbor
        Komisija za izbor gradskog pravobranioca 
Grada Gradačac po izvršenom konstituisanju 
komisije, iz svijih redova bira i imenuje predsjednika 
Komisije, nakon čega donosi Poslovnik o radu 
komisije.
Stručno administrativne poslove za potrebe Komisije 
za izbor gradskog pravobranioca obezbjeđuje 
Stručna služba gradonačelnika i gradskog vijeća 
Grada Gradačac.
Komisija za izbor u okviru svojih nadležnosti 
propisanih odredbama člana 9. – 12.  Zakona o 
ministarskim, vladinim i drugim imenovanjima 
FBIH i ovim Standardima i Kriterijima, nadležna je 
da:

- Vrši pregled prijava kandidata za izbor i 
imenovanje gradskog pravobranioca,

- U skladu sa principima iz člana 3. Zakona i 
ovim Standardima i Kriterijima, vrši 
razmatranje prijavljenih kandidata i sastavlja 
Listu kandidata sa užim izborom najboljih 
kandidata, koji ispunjavaju kriterije za 
imenovanje,

- Poziva i  provodi  intervi ju sa svim 
kandidatima koji su ušli u uži izbor kandidata 
i

- Predlaže rang listu najboljih kandidata putem 
pismene preporuke za imenovanje gradskog 
pravobranioca odgovornom javnom 
službeniku,  u skladu sa zakonom i 
Poslovnikom o radu gradskog vijeća Grada 
Gradačac.

Član 4.

II - Standardi i kriteriji
          U postupku utvrđivanja prijedloga kandidata 
za izbor gradskog pravobranioca primjenjuju se opći 
kriteriji i standardi propisani odredbom člana 7. stav 
1. Zakona o ministarskim, vladinim i drugim 
imenovanjima FBIH i posebni kriteriji propisani 
odredbom člana 23., 26., 38. stav 3., 4., 7.,8. i 9., člana 
39. i 40. kantonalnog Zakona o pravobranilaštvu, kao 
i Odlukama općinskog vijeća o osnivanju općinskog 
pravobranilaštva (“Službeni glasnik Općine 
Gradačac”, br. 8/04, 2/09,  1/15. i 8/16.) i Pravilnika o 
unutrašnjoj organizaciji općinskog pravobranilaštva, 
kao i posebnim zakonima u FBIH.

Član 5.

        Svi kandidati prijavljeni na javni konkurs za 
imenovanje gradskog pravobranioca,  u smislu člana 
4. Standarda i kriterija, dužni su ispunjavati slijedeće 
opće uslove:

- da su državljani BiH,

- da su stariji od 18 godina,
- da su zdravstveno sposobni za obavljanje 

poslova za koje se kandiduju,
- da nisu otpušteni iz državne službe kao 

rezultat disciplinske mjere na bilo kojem 
nivou vlasti u BIH u periodu od tri godine 
prije dana objave upražnjene pozicije,

- da nisu pod optužnicom Međunarodnog 
suda za ratne zločine u bivšoj Jugoslaviji 
(član IX.1. Ustava BIH),

- da nisu članovi političke stranke/partije i da 
ne obavljaju poslove u organima 
stranke/partije, političkim udruženjima ili 
fondacijama koje su povezane sa strankom 
i da nisu uključeni u bilo kakvu političku ili 
stranačku aktivnost;

- da nisu članovi organa zakonodavne, 
izvršne ili sudske vlasti ili savjetnici u 
smislu Zakona o sukobu interesa u 
organima vlasti FBIH,

- da nisu osuđivani za krivično djelo koje 
predstavlja smetnju za imenovanje na 
upražnjenu poziciju,

- da im pravosnažnom presudom suda nije 
zabranjeno obavljanje djelatnosti na poziciji 
na koju se kandiduju, kao i

- da ne postoje druge zakonske smetnje za 
obavljanje pravobranilačke funkcije u 
gradskom pravobranilaštvu Grada Gradačac.

Član 6.

         Pored općih uslova iz člana 5. Kriterija i 
Standarda, svi prijavljeni kandidati na javni konkurs 
dužni su ispunjavati i slijedeće  posebne uslove - 
standarde:

- visoka stručna sprema - završen pravni 
fakultet – VII stepen stručne spreme – 
odnosno visoko obrazovanje prvog, drugog 
ili trećeg ciklusa Bolonjskog sistema 
studiranja, koji se vrednuje sa najmanje 240 
ECTS – pravne struke,

- položen pravosudni ispit,
- radno iskustvo na poslovima zastupanja pred 

sudom, odnosno imovinsko pravnim 
poslovima, u trajanju od najmanje tri (3) 
godine nakon položenog pravosudnog ispita, 
koji su radeći na tim poslovima stekli visoki 
ugled pravnih stručnjaka, kao i

- posjedovanje najviših moralnih osobina za 
obavljanje službe pravobranioca.

Član 7.

        Radno iskustvo na poslovima zastupanja pred 
sudom, odnosno imovinsko pravnim poslovima 
podrazumijeva:

- samostalno zastupanje stranaka pred sudom 
u ime i za račun stranaka (fizičkih i pravnih 
lica) u sudskim postupcima (parničnim, 
vanparničnim –  zeml j i šnoknj ižn im 
p o s t u p c i m a ,  i z v r š n i m ,  u p r a v n i m 
pos tupc ima,  s teča jn im i  k r iv ičn im 
postupcima) u svojstvu zastupnika, bilo 
zakonski zastupnici, bilo tzv. organi 
zastupnici, bilo tzv. dobrovoljni ili ugovorni 
z a s t u p n i c i  –  p u n o m o ć n i c i 
(advokati/odvjetnici), na imovinsko pravnim 
poslovima;

- imovinsko pravni poslovi podrazumijevaju 
granu prava – imovinsko pravo, kojom se 
regulišu imovinski odnosi, a koji obuhvataju 
pravne poslove u privredi, a i izvjesne odnose 
u pravu industrijske svojine, autorskom 
pravu, bračno imovinskom pravu, radnom 
pravu, međunarodnom privatnom pravu, pa i 
u poreskom i carinskom pravu, tj. one 
poslove čiji se predmet može, posredno ili 
neposredno imovinski odnosno ekonomski 
izraziti;

- pojam zakonodavca “iskustvo u radu na  
poslovima zastupanja pred sudom”, iz člana 
23. kantonalnog Zakona o pravobranilaštvu, 
nužno podrazumijeva i iskustvo u radu na 
poslovima nosilaca pravosudnih funkcija u 
sudovima i tužilaštvima pravosudnih organa 
BIH (sudija i tužilaca u BIH, te stručnih 
saradnika u općinskim sudovima u FBIH), 
koji vode sudske postupke pred zastupnicima 
stranaka i donose sudske odluke, kojima se 
regulišu imovinski odnosi između stranaka u 
sudskom postupku, zatim iskustvo u radu  na 
pos lov ima  zas tupan ja  p red  sudom 
advokata/odvjetnika, kao i iskustvo u radu na 
poslovima zastupanja pred sudom ostalih 
zastupnika predviđenih posebnim zakonima.

Član 8.

         Radi osiguranja poštovanja principa kvalitete za 
izbor i imenovanje gradskog pravobranioca Grada 
Gradačac iz člana 3. stav 2. pod B), a u vezi sa članom 
7. stav 2. Zakona o ministarskim, vladinim i drugim 
imenovanjima FBIH, u pogledu iskustva u radu i 
stručnih sposobnosti kandidata posebno će se uzeti u 
obzir dosadašnji rad i  rezultati rada kandidata u 
profesionalnoj karijeri u zastupanju pred sudovima, 
koji će potvrditi poseban uslov - stečenog ugleda 
visokog pravnog stručnjaka.

Član  9.

         Kriteriji i standardi za izbor i ocjenjivanje 
kandidata prijavljenih na upražnjenu poziciju 
gradskog pravobranioca Grada Gradačac primjenjuju 
se nakon što budu objavljeni će u “Službenom 

glasniku Grada Gradačac”. 

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće - 

Broj: 01-04-282/21              PREDSJEDAVAJUĆI
Datum:22.07.2021.god.       GRADSKOG VIJEĆA
G r a d a č a c                  Mehanović Hajrudin, prof.s.r.

11.

           Na osnovu člana 13. Zakona o principima 
lokalne samouprave u Federaciji BiH (“Službene 
novine Federacije BiH” broj 49/06 i 51/09) i člana 6. 
stav 1. tačka 4.  Statutarne odluke o organizaciji 
Grada Gradačac u skladu sa Zakonom o Gradu 
Gradačac (“Službeni glasnik Grada Gradačac”, broj 
1/19) i člana 82. stav 1. Poslovnika o radu Općinskog 
vijeća Gradačac - prečišćeni tekst (“Službeni glasnik 
Općine Gradačac”, broj: 3/14, 6/15 i 2/19 i “Službeni 
glasnik Grada Gradačac”, broj 2/20) koji se 
primjenjuje na osnovu člana 15. Staturane odluke o 
organizaciji Grada Gradačac u skladu sa Zakonom o 
Gradu Gradačac, Gradsko vijeće Grada Gradačac, na 
7. redovnoj sjednici održanoj 22.07.2021. godine, 
razmatrajući Informaciju o stanju u oblasti turizma na 
području grada Gradačac, d o n o s i

Z A K L J U Č A K

I

        Gradsko vijeće je primilo k znanju Informaciju o 
stanju u oblasti turizma na području grada Gradačac. 

II

        Ovaj zaključak će biti objavljen u „Službenom 
glasniku Grada Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj:01-04-283/21                 PREDSJEDAVAJUĆI
Datum:22.07.2021.god.       GRADSKOG  VIJEĆA 
G r a d a č a c                  Mehanović Hajrudin, prof.s.r. 


